
Član Prava povjerilaca/Obaveze dužnika

18(2)

Povjerioci privremenom stečajnom upravniku mogu saopćiti koje mjere osiguranja 
oni žele ostvariti na predmetima imovine stečajnog dužnika. Stečajni upravnik je 
odgovoran za gubitke koji nastanu uslijed njegovog propusta da blagovremeno 
provede naložene mjere. 

25(1)
Stečajni upravnik je ovlašten  nastaviti poslovanje stečajnog dužnika do izvještajnog 
ročišta, ako to ne šteti interesima stečajnih povjerilaca. 

25(2)
Stečajni upravnik dužan je sastaviti popis svih povjerilaca stečajnog dužnika i isti 
dostaviti stečajnom sudiji.

26(1)
U slučaju da stečajni upravnik svojom krivicom povrijedi obaveze koje je prema 
ovom zakonu dužan izvršavati, obavezan je naknaditi tako prouzrokovanu štetu 
svim učesnicima stečajnog postupka.

26(2)
Stečajni upravnik obavezan je zaključiti osiguranje od odgovornosti za sve rizike 
odgovornosti koji su povezani s njegovom djelatnošću, osim ako ga stečajni sudija 
ne oslobodi ove obaveze. 

28(1) Stečajni upravnik saziva skupštinu povjerilaca

28(2)
Stečajni upravnik razmatra potraživanja povjerilaca kako bi utvrdio koji povjerioci 
imaju pravo učešća u skupštini povjerilaca i iznos potraživanja na osnovu kojeg se 
utvrđuje pravo glasa. 

28(3)
Na ročištu za ispitivanje potraživanja, stečajni upravnik može zahtijevati od 
stečajnog sudije da ponovno razmotri odluku o pravu glasa povjerioca čije se 
potraživanje osporava. 

28(5)

Na prijedlog najmanje petoro povjerilaca koji zajedno predstavljaju jednu petinu 
prijavljenih iznosa potraživanja, skupština povjerilaca može izabrati drugog 
stečajnog upravnika koji bi zamijenio stečajnog upravnika kojeg je imenovao 
stečajni sudija.  Konačnu odluku o postavljenju drugog stečajnog upravnika donosi 
stečajni sudija. 

29(5)
Odbor povjerilaca dužan je podržavati i nadzirati stečajnog upravnika u njegovom 
upravljanju stečajnom masom. Odbor ima pravo zahtijevati od stečajnog upravnika 
podnošenje izvještaja i polaganje računa, kao i pravo da vrši neposredne kontrole. 

29(6)
Za poduzimanje svih značajnih pravnih poslova koji imaju znatan uticaj na obim 
imovine kojom se upravlja, stečajni upravnik mora  dobiti saglasnost odbora 
povjerilaca, ili, ukoliko odbor nije postavljen, saglasnost skupštine povjerilaca. 

29(9)
Stečajni upravnik može prisustvovati sjednicama odbora povjerilaca, ali odbor ima 
pravo da održi sjednicu odbora povjerilaca bez prisustva stečajnog upravnika.

Odgovornosti stečajnog upravnika prema povjeriocima 
Zakon o stečajnom postupku Federacije BiH

46(2)

Povjerioci koji potražuju prava osiguranja na predmetima imovine stečajnog 
dužnika, u roku od 30 dana od dana otvaranja stečajnog postupka moraju 
obavijestiti stečajnog upravnika o iznosu i razlozima nastanka prava osiguranja, kao 
i predmet na kojem se to pravo potražuje.

91(1)
Odbor povjerilaca može odrediti gdje će se i pod kojim uvjetima pohraniti ili uložiti 
predmeti od vrijednosti.

91(2)

Ako je osnovan odbor povjerilaca, stečajni upravnik ima pravo da preuzme 
pohranjene ili uložene predmete od vrijednosti samo ako priznanicu zajedno sa njim 
potpiše jedan član odbora povjerilaca. Slično tome, uputstva koje je stečajni 
upravnik dao u pogledu pohranjivanja ili ulaganja predmeta od vrijednosti imaju 
pravno djelovanje samo ako ih je potpisao i jedan član odbora povjerilaca.

91(3)
Skupština povjerilaca može u pogledu pohranjivanja i ulaganja donijeti odluku koja 
odstupa od pravila propisanih članovima 91(1) i 91(2).

98(1)

Na izvještajnom ročištu stečajni upravnik dužan je da podnese izvještaj odboru 
povjerilaca o ekonomskom stanju stečajnog dužnika i uzrocima tog stanja, kao i 
izgledima da se poslovanje stečajnog dužnika nastavi u potpunosti ili djelimično, te 
mogućnostima reorganizacije i posljedicama koje bi u datom slučaju nastupile po 
namirenje povjerilaca.

99

Skupština povjerilaca odlučuje na izvještajnom ročištu da li će se poslovanje 
stečajnog dužnika obustaviti ili nastaviti, da li će dati nalog stečajnom upravniku da 
izradi prijedlog reorganizacije i odredi način i uvjete za unovčavanje dužnikove 
imovine. 

100(1)
Da bi se poslovanje stečajnog dužnika obustavilo prije izvještajnog ročišta, stečajni 
upravnik mora pribaviti saglasnost odbora povjerilaca, ako je isti osnovan.

101

Stečajni upravnik dužan je unovčiti imovinu koja ulazi u stečajnu masu, 
pridržavajući se odluke skupštine povjerilaca ili odbora povjerilaca o uvjetima i 
načinu prodaje.
U skladu sa odlukom povjerilaca, stečajni upravnik dužan je izvršiti unovčenje 
dužnikove imovine "bez odlaganja".

106

Ako stečajni upravnik koji ovlašten za unovčavanje predmeta na kome postoji 
razlučno pravo odugovlači unovčavanje imovine i time prouzrokuje gubitak 
vrijednosti imovine dužan je povjeriocu iz stečajne mase nadoknaditi gubitak 
vrijednosti njegovog udjela u unovčavanju.

108

Stečajni upravnik dužan je da pribavi saglasnost odbora povjerilaca, ili ako nije 
formiran, skupštine povjerilaca za pravne radnje koje su od posebne važnosti za 
stečajni postupak kao na primjer: pravne radnje koje imaju znatan utjecaj na 
vrijednost stečajne mase, značajni krediti, pokretanje, odbrana ili rješavanje parnice. 

110(3)
Stečajni upravnik sastavit će popis svih potraživanja zaposlenika i ranijih 
zaposlenika stečajnog dužnika i predočiti im na potpis prijavu njihovih potraživanja 
u dva primjerka. 

114(1)
Stečajni upravnik mora izjaviti da li svako od prijavljenih potraživanja priznaje ili 
ga osporava. Stečajni upravnik također mora utvrditi neosigurani dio unutar 
osiguranog potraživana, ako takav postoji. 

117(3)
Prije svake diobe stečajni upravnik dužan je da pribavi saglasnost odbora 
povjerilaca, ako je takav postavljen, ili skupštine povjerilaca ako odbor povjerilaca 
nije postavljen.

124(1)
Na ročištu za glavnu diobu stečajni sudija će sa povjeriocima i stečajnim 
upravnikom razmotriti prijedlog diobe, prilikom čega prijedlog može biti izmijenjen 
ili dopunjen. 

124(4) Stečajni upravnik dužan je na ročištu za glavnu diobu položiti završni račun.

143(2)
Ako je na skupštini povjerilaca stečajnom upravniku naložena izrada plana 
reorganizacije, on je dužan taj plan pripremiti u saradnji sa odborom povjerilaca. 

156(2)
Ako je dužnik u stečajnom postupku već podnio stečajni plan koji su povjerioci 
odbili, uz saglasnost odbora povjerilaca, ako je taj odbor osnovan stečajni upravnik 
može zatražiti od stečajnog sudije da odbaci novi plan stečajnog dužnika. 

158
Uz saglasnost odbora povjerilaca, ako je taj odbor osnovan, stečajni upravnik može 
zahtijevati od stečajnog sudije da nastavi unovčavanje imovine iz stečajne mase dok 
se plan reorganizacije razmatra. 

186(1)
Ako stečajni sudija naloži nadzor implementacije stečajnog plana, ovlasti i obaveze 
stečajnog upravnika i odbora povjerilaca neće prestati zaključenjem stečajnog 
postupka.

186(2)
Tokom trajanja nadzora nad implementacijom stečajnog plana, stečajni upravnik 
dužan je da sud i odbor povjerilaca, ako je osnovan  izvijesti o ispunjenju plana 
najmanje jednom godišnje, i na njihov zahtjev. 

187
Utvrdi li da se potraživanja iz plana ne mogu ispuniti, stečajni upravnik je dužan o 
tome, bez odlaganja, obavijestiti stečajni sud, prema rješenju o potvrdi stečajnog 
plana.



 






